
Mahadevaproktam Shivanamamarmopadesham

மஹாதே³வப்ரோக்தம் ஶிவநாமமர்மோபதே³ஶம்

(ஶிவரஹஸ்யாந்தர்க³தே உக்³ராக்²யே)
- ஶிவபார்தவதீஸம்வாதே³ -
பார்வத்யுவாச ।
ப⁴க³வந் ஶ்ரீமஹாதே³வ ஸர்வலோகஶிவங்கர । 198.2

அத்³யைகம் ப்ரஷ்டுமிச்சா²மி தத்³வத³ஸ்வ க்ரு’பாநிதே⁴ ।
அஷ்டோத்தரஸஹஸ்ரம் து நாம்நாமுக்தம் த்வயா புரா ॥ 199॥
தாநி நாமாநி முக்²யாநி முக்திதா³நி ந ஸம்ஶய: ।
தத்ராப்யத்யுத்தமம் நாம கிமஸ்த்யேகம் வத³ஸ்வ மே ॥ 200॥
யந்நாமஜபமாத்ரேண முக்திர்ஹஸ்தக³தா ப⁴வேத் ।
மஹாதே³வ உவாச ।
ஶிவ இத்யஸ்தி யந்நாம தத்³தி⁴ நாமோத்தமோத்தமம் ॥ 201॥
ததே³வ பரமம் ப்³ரஹ்ம ததே³வாஹம் வராநநே ।
ஶிவநாமஸ்வரூபேண வ்யக்த ப்³ரஹ்மாஹமேவ ஹி ॥ 202॥
ஶிவநாமாஹமேவேதி விஜாநீஹி யதா²ர்த²த: ।
தத³வ்யக்தம் பரம் ப்³ரஹ்ம வேதா³ந்தப்ரதிபாதி³தம் ॥ 203॥
தத்ததே³வ விஜாநீஹி ஶிவ இத்யக்ஷரத்³வயம் ।
இத³ம் வ்யுத்பத்திரஹிதம் ஶிவநாம நிரஞ்ஜநம் ॥ 204॥
நிராகாரம் பரம் ப்³ரஹ்ம நைதஸ்மாத்³ப்³ரஹ்ம வித்³யதே ।
உபாஸிதவ்யமேதத்³தி⁴ ப்³ரஹ்மேத்யந்வஹமாத³ராத் ॥ 205॥
ஶிவ இத்யக்ஷராகாரமக்ஷரம் ப்³ரஹ்ம ஶாஶ்வதம் ।
நம:பூர்வம் யகாராந்தம் ப்³ரஹ்மேத³ம் சாத்³ய பூஜ்யதே ॥ 206॥
ப்³ரஹ்மஸ்வரூபமாப்நோதி ப்³ரஹ்மவித்³ப்³ராஹ்மணோ ஜந: ।
ஏவமேதத்³ப்³ரஹ்மதத்த்வம் யோ விஜாநாதி தத்த்வத:॥ 207॥

ஸ ப்³ரஹ்மவிதி³தி ஜ்ஞேயஸ்தத³ந்யோ ப்³ரஹ்ம (வி) தந்ந ஹி ।
ப்³ரஹ்மகோஶம் சதுர்ஜாலம் யம் ம்ரு’த்யுர்நாவபஶ்யதி ॥ 208॥
ததா³ப்யதீத்ய ப்ராப்நோதி ப்³ரஹ்ம ப்³ரஹ்மவிதீ³த்³ரு’ஶம் ।
ஏவமுக்தா மஹாவித்³யா ப்³ரஹ்மவித்³யா மயாது⁴நா ॥ 209॥
கோ³பநீயா ப்ரயத்நேந நாக்²யேயா யஸ்யகஸ்ய சித் ।
இயம் ஹி பரமா வித்³யா மோக்ஷவித்³யேதி கீ³யதே ॥ 210॥
நாத: பரம் மோக்ஷவித்³யா ஸர்வஸ்வமியமேவ ஹி ।
தாரகம் ப்³ரஹ்ம பரமம் ஶிவ இத்யக்ஷரத்³வயம் ॥ 211॥
நைதஸ்மாத³பரம் கிஶ்சித்தாரகம் ப்³ரஹ்ம ஸர்வதா² ।
இத³மேவ பரம் ப்³ரஹ்ம காஶ்யாம் மல்லிங்க³தா⁴ரிணாம் ॥ 212॥
அந்தகாலோபரக்தாநாம் மயா தே³வ்யுபதி³ஶ்யதே ।
மல்லிங்க³மிதி தஜ்ஜ்ஞேயம் கேவலம் ப⁴ஸ்மதா⁴ரணம் ॥ 213॥
ருத்³ராக்ஷதா⁴ரணம் தத்³வத்கேவலம் லிங்க³பூஜநம் ।
பஞ்சாக்ஷரம் ஜபேந்நித்யம் ருத்³ராத்⁴யாயம் ஜபேத்ததா²॥ 214॥
ஸோமவாரவ்ரதே நிஷ்டா² மத்கதா²ஶ்ரவணே ரதி: ।
இமாநி மம லிங்கா³நி யேஷாமவ்யபி⁴சாரத:॥ 215॥
தேப்⁴ய ஏவ பர ப்³ரஹ்ம மயா தே³வ்யுபதி³ஶ்யதே ।
இத³ம் யத்தாரகம் ப்³ரஹ்ம ஶிவநாமாபி⁴த⁴ம் ஶிவே ॥ 217॥
ஏதஸ்மிந்ப்³ரஹ்மணி ஶ்ரத்³தா⁴ ந விநா மத³நுக்³ரஹம் ।
அநந்தபுண்யபூதாத்மா மத³நுக்³ரஹஸம்யுத:॥ 217॥
தாரகம் ப்³ரஹ்ம பரமமித³ம் மத்வாதி⁴திஷ்ட²தி ।
ஸர்வதா² தீ³ப்யதே தே³வி ந யஸ்மிந்மத³நுக்³ரஹ:॥ 218॥
ந தஸ்யாத்ர ப்³ரஹ்மபு³த்³தி⁴ர்ஜந்மகோட்யர்பு³தை³ரபி ।
ப்³ரஹ்மபு³த்³தி: ⁴ ந யஸ்யாத்ர ம ஸம்ஸாரீ ப⁴விஷ்யதி ॥ 219॥
புந: புந:ஸ ஸம்ஸாரீ நரகம் சாதி⁴க³ச்ச²தி ।
மத³ர்த²ம் கோடிஶோ த⁴ர்மா: க்ரு’தா யேநமுஹுர்முஹு:॥ 220॥
தஸ்யாத்ர ப⁴வதி ஶ்ரத்³தா⁴ ப்³ரஹ்மபு³த்³தி⁴ஶ்ச ஜாயதே ।
பரம் ப்³ரஹ்மேத³மேவேதி யோ ஜாநாதி விஶேஷத:॥ 221॥

ஸ ந ஸம்ஸாரபா⁴க்³பூ⁴யோ ப⁴விஷ்யதி வராநநே ।
அநேககல்பபர்யந்தம் தபஸ்தப்தம் ப⁴வேத்³யதி³॥ 222॥
ததா³ ப்³ரஹ்மேத³மேவேதி விஜாநாதி விஶேஷத: ।
அநேககல்பபர்யந்தம் யதி³ மல்லிங்க³த்⁴ரு’க்³ப⁴வேத் ॥ 223॥
ததா³ ப்³ரஹ்மேத³மேவேதி விஜாநாதி விஶேஷத: ।
ப்³ரஹ்மவித்³யாமிமாம் தே³வி யோऽந்யதா² பா⁴வயிஷ்யதி ॥ 224॥
ப்³ரஹ்மவித்³யேயமது⁴நா துப்⁴யமுக்தா மயா ஶிவே ।
ந மயோக்தா புராந்யஸ்மை ஸத்யம் ஸத்யம் ந ஸம்ஶய:॥ 225॥
த்வயாப்யத்யந்தப⁴க்தாய ப்³ரஹ்மவித்³யேயமுத்தமா ।
வக்தவ்யாதிவிநீதாய நாந்யஸ்மை து கதா³சந ॥ 226॥
வித்³யேயம் கோ³பநீயைவ ப்ரயத்நேந வராநநே ।
யதோ மோக்ஷப்ரதா³ வித்³யா ஸேயமேவேதி மந்மஹே ॥ 227॥
த்வமத்யந்தப்ரியாஸீதி மோக்ஷவித்³யேயமம்பி³கே ।
துப்⁴யமுக்தா மயா ப்ரீத்யா கோ³பநீயாபி வஸ்துத:॥ 228॥
- -

கௌ³தம உவாச
இத்யுக்தாம் பரமாம் வித்³யாமிமாம் ஜ்ஞாத்வா ததா³ ஶிவா ।
ஆசக்²யௌ ஸ்வகுமாராய ஷண்முகா²ய ஶிவாஜ்ஞயா ॥ 229॥
ஆசக்²யௌ நந்தி³கேஶாய குமாரோ கி³ரிஜாஜ்ஞயா ।
அக³ஸ்த்யாய ஸமாசக்²யௌ ஸ குமாரஜ்ஞயா தத:॥ 230॥
அக³ஸ்த்யோ மஹ்யமாசக்²யௌ நந்தி³கேஶாஜ்ஞயா தத: ।
யுஷ்மப்⁴யமுக்தா வித்³யேயம் ப்ரஸங்கா³த³து⁴நா மயா ॥ 231॥
இயம் து பரமா வித்³யா து³ர்லபா⁴ மோக்ஷதா³ த்³விஜா: ।
கோ³பநீயா ப்ரயத்நேந த்⁴யாதவ்யா ச ப்ரயத்நத:॥ 232॥
ஸதா³ஶிவஶிவேத்யேவ ஶிவநாமாநுகீர்தநம் ।
கர்தவ்யமதியத்நேந முக்திகாமைரஹர்நிஶம் ॥ 233॥
யஸ்யாஸ்த்யவிகலா பு³த்³தி: ⁴ ஶிவநாமாநுகீர்தநே ।

தஸ்மிந்நநுக்³ரஹோஸ்ஸ்த்யேவ மஹாதே³வஸ்ய ஸந்ததம் ॥ 234॥
ஶங்கராநுக்³ரு’ஹீதாநாம் ஶிவநாமாநுகீர்தநம்(நே) ।
ப⁴க்திர்ப⁴வதி நாந்யேஷாம் ஸத்யம் ஸத்யம் ந ஸம்ஶய:॥ 235॥
ஶிவேதி நாம விமலம் யேந ஸாத³ரமுச்யதே ।
தேந கோ⁴ரதரஸ்தூர்ணம் தீர்ண:ஸம்ஸாரஸாக³ர:॥ 236॥
ஶிவநாமாக்³நிநேவாயம் கோ⁴ரஸம்ஸாரஸாக³ர: ।
ஶுஷ்யதே தத்ர ஸஹஸா நாந்யத³ஸ்த்யேவ ஶோஷகம் ॥ 237॥
॥ இதி ஶிவரஹஸ்யாந்தர்க³தே மஹாதே³வப்ரோக்தம் ஶிவநாமமர்மோபதே³ஶம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 23। 198-237॥

- .. shrIshivarahasyam . ugrAkhyaH saptamAMshaH . adhyAyaH 23 . 198-237..

Notes:

Pārvatī பார்வதீ requests Mahādeva மஹாதே³வ that even though He had previously

revealed His AṣṭottaraSahasranāma அஷ்டோத்தரஸஹஸ்ரநாம of which all of the

Names are capable of bestowing liberation; yet, She wishes to know about That One Name

that brings about Muktiமுக்தி with japa ஜபalone.
Mahādeva மஹாதே³வ delivers Upadeśa உபதே³ஶ about the Core Meaning of His

DvyakṣaraNāma Śiva த்³வயக்ஷரநாம ஶிவ as being the Nirākāra Parama Brahma

நிராகார பரம ப்³ரஹ்ம as expounded in the Vedanta வேதா³ந்த. The Name Śiva ஶிவ is

Akṣarākāra AkṣaraBrahma அக்ஷராகார அக்ஷரப்³ரஹ்ம. The same is recited as Namaḥ

Śivāya நம: ஶிவாய. He mentions thus about the japa ஜப of Pañcākṣara பஞ்சாக்ஷர and

Rudrādhyāya ருத்³ராத்⁴யாய.
The DvyakṣaraNāma Śiva த்³வயக்ஷரநாம ஶிவ is Tāraka Brahma தாரக ப்³ரஹ்ம;
and that this knowledge is the MahāVidyā மஹாவித்³யா, ParamāVidyā பரமாவித்³யா,
MokṣapradāVidyā மோக்ஷப்ரதா³வித்³யா and BrahmaVidyā ப்³ரஹ்மவித்³யா.
Mahādeva மஹாதே³வ explains that He Himself initiates select-devotees to this Name;

and that the inclination to worship Him thus arises only with His Grace - Śivānugraha

ஶிவாநுக்³ரஹ.

Ṛṣi Gautamaரு’ஷி கௌ³தம shares that this ParamāVidyā பரமாவித்³யா was understood
by Śivāஶிவா, and with due instruction from Mahādeva மஹாதே³வ the same was passed

on by Her to Her Son Ṣaṇmukha ஷண்முக² who further passed it on to Nandikeśa

நந்தி³கேஶ. It was subsequently passed on to Ṛṣi Agastya ரு’ஷி அக³ஸ்த்ய who

expounded it to him (Ṛṣi Gautama ரு’ஷி கௌ³தம). He iterates that those who recite

the Śiva Nāma ஶிவ நாம with much devotion, continually receive Mahādevānugraha

மஹாதே³வாநுக்³ரஹ; and that Śiva Nāma ஶிவ நாம is such a Fire that dries up

the GhoraSaṁsāraSāgara கோ⁴ரஸம்ஸாரஸாக³ர with such intensity that nothing else

remains (to be dried further).

ṚṣiGautamaproktaṃŚivaNāmaMarmopadeśamரு’ஷிகௌ³தமப்ரோக்தம் ஶிவநாமமர்மோபதே³ஶம்
can be referred to in one of the links given below.

The link to the abovementioned ŚivĀṣṭottaraSahasranāmaஶிவாஷ்டோத்தரஸஹஸ்ரநாம
is also given below.

